
Ҳар кунинг Наврўз бўлсин, жонажон Ўзбекистоним!

МУНОСАБАТ

O‘ZLIDEP ФРАКЦИЯСИДА

ÊÎÍÑÒÈÒÓÖÈß ÌÅÍÈÊÈ, ÑÅÍÈÊÈ, ÁÈÇÍÈÊÈ!
ÊÎÍÑÒÈÒÓÖÈß ЎÇÈÌÈÇÍÈÊÈ!

ХАЛҚ  ИРОДАСИ, 
ЮРТДОШЛАРИМИЗ ОВОЗИ МУҲИМ

Тадбиркорлар ва ишбилармонлар 
ҳаракати – Ўзбекистон Либерал-демо-
кратик партияси Сиёси й Кенгашининг 
навбатдаги – ХII мажлиси бўлиб ўтди. 

Унда партиянинг “Ўзбекистон Республикаси 
Конституцияси тўғрисида”ги Ўзбекистон Республи-
каси Конституциявий қонуни лойиҳаси бўйича Ўзбе-
кистон Республикаси референдумидаги иштироки 
тўғрисидаги масала атрофлича муҳокама қилинди.

Мажлисни Олий Мажлис Қонунчилик палата-
си Спикери ўринбосари, O‘zLiDeP Сиёсий Кенга-
ши Ижроия қўмитаси раиси Актам Хаитов бошқа-
рар экан, жумладан, шундай деди:

– Хабарингиз бор, шу йилнинг 10 март куни 
Олий Мажлис Қонунчилик палатасининг навбатда-
ги мажлисида “Ўзбекистон Республикаси Консти-
туцияси тўғрисида”ги Ўзбекистон Республикаси 
Конституциявий қонуни лойиҳаси бўйича рефе-
рендум ўтказиш ҳақидаги масала атрофлича кўриб 
чиқилди. Депутатлар томонидан ушбу қонун лойи-
ҳаси бўйича референдум санасини 2023 йил 30 
апрель деб белгилаш ҳамда Олий Мажлис Қонун-
чилик палатасининг референдумни ўтказиш тўғри-
сидаги қарори юзасидан Ўзбекистон Республика-
сининг Конституциявий судининг хулосасини олиш 
бўйича қарорлар қабул қилинди.

13 март куни Конституциявий суднинг очиқ 
мажлисида Конституциявий қонуни лойиҳаси бўйи-
ча Ўзбекистон Республикаси референдумини ўт-
казиш Ўзбекистон Республикаси Конституциясига 
мувофиқлигини аниқлаш тўғрисидаги масала кўриб 

чиқилди. Суд Конституциявий қонун лойи ҳасини 
референдумга қўйишга монелик қилувчи ҳолатлар 
аниқланмагани ҳамда Конституциявий қонун лойиҳа-
сини референдумга қўйиш Конституцияга мувофиқ 
келиши бўйича қарор қабул қилди. Сенат томонидан 
ҳам Ўзбекистон Республикаси Конституциявий қо-
нуни лойиҳасининг муҳим жиҳатлари кўриб чиқилди 
ҳамда якунда референдум ўтказиш бўйича қарор қа-
бул қилинди. 

Конституциявий қонун лойиҳаси бўйича умум-
халқ муҳокамаларида жами 222 715 та таклиф ке-
либ тушган бўлиб, уларнинг ҳар тўрттасидан биттаси 
лойиҳадан жой олган. Берилган таклифларнинг кўп-
гина қисми бизнинг электоратимиз томонидан юбо-
рилгани ҳам албатта қувонарли ҳолат.

“Ўзбекистон Республикаси Конституцияси тўғрисида”ги 
Ўзбекистон Республикаси Конституциявий қонуни лойиҳаси 
бўйича Ўзбекистон Республикаси референдумини ўтказишга 
ҳам саноқли кунлар қолди. Мазкур қонун лойиҳаси 15 мартда 
матбуотда расман эълон қилинганидан буён юртдошларимиз 
томонидан моддама-модда синчиклаб ўрганилаётгани қуво-
нарли, албатта.

Муайян қонун-қоидаларсиз жамият бўлмаганидек, Конституциясиз дав-
латни тасаввур қилиш мушкул. Чунки у ҳар бир мамлакатнинг Асосий қонуни са-
налади. Ижтимоий-сиёсий ҳаётнинг турли тармоқ ва соҳаларидаги муносабат-
ларни тартибга соладиган бошқа қонунлар Конституциянинг айни йўналишдаги 
асосий тамойиллари бўйича ишлаб чиқилади. Бош қомус дея таърифланадиган 
ҳужжатнинг ҳар бир моддаси алоҳида қонунларга айланиб, муҳим ҳуқуқий асос 
тарзида тараққиёт йўлига мустаҳкам замин ҳозирлайди.

МУНОСАБАТ

КОНСТИТУЦИЯВИЙ 
ИСЛОҲОТ –  
XXI АСР  ТАЛАБИ

Актам ХАИТОВ,
Олий Мажлис Қонунчилик палатаси Спикери ўринбосари,
O‘zLiDeP Сиёсий Кенгаши Ижроия қўмитаси раиси 

Куни кеча Олий Мажлис Қонунчи-
лик палатасидаги O‘zLiDeP фракцияси-
нинг навбатдаги йиғилиши бўлиб ўтди.

Унда “Хотин-қизлар ва бола-
лар ҳуқуқлари, эркинликлари ҳамда 
қонуний манфаатларини ишончли 
ҳимоя қилиш тизимини янада тако-
миллаштириш муносабати билан Ўз-
бекистон Республикасининг айрим 
қонун ҳужжатларига ўзгартиш ва 
қўшимчалар киритиш тўғрисида”-
ги қонун лойиҳаси иккинчи ўқишда 
муҳокама қилинди. 

Маълумки, мамлакатимизда 
хотин-қизлар ва болалар ҳуқуқла-
рини ҳимоя қилиш, гендер тенглик-
ни таъминлашга қаратилган изчил 
ислоҳотлар амалга оширилмоқда. 
Айниқса, аёлларнинг сиёсий, ижти-
моий ва иқтисодий фаоллигини юк-
салтириш, уларни зўравонлик ва 
зулмдан ҳимоя қилиш, тадбиркор-
лигини ривожлантиришга доир фар-
мон ва қарорлар, уларга кўрсати-

лаётган эҳтиром ва ғамхўрликлар 
жамиятимизда аёлларнинг мавқеи-
ни янада юксалтиришга хизмат қил-
моқда. Таклиф этилаётган ушбу қо-
нун лойиҳаси ҳам хотин-қизларни 
ҳар томонлама қўллаб-қувватлаш, 
оила институтини мустаҳкамлаш, 
маънавий-ахлоқий муҳитни яхши-
лаш, ажримлар сонининг камайиши-
га хизмат қилади.

Фракция аъзолари қонун лойи-
ҳасини кўриб чиқиш чоғида партия 
мақсад ва вазифаларидан келиб 
чиқиб, уни янада такомиллашти-
риш, пишиқ-пухта ҳолатга келтириш 
ҳамда маромига етказиш бўйича ўз 
таклиф, фикр-мулоҳазаларини бил-
дирди. Ҳужжатнинг зарурати ва аҳа-
миятига алоҳида эътибор қаратган 
ҳолда, қизғин бахс-мунозалардан 
сўнг уни қўллаб-қувватлашди. 

Йиғилишда кун тартибидаги 
масалалар юзасидан тегишли қарор 
қабул қилинди.

МУХБИРИМИЗ

ХОТИН-ҚИЗЛАРНИНГ ҲУҚУҚ ВА 
МАНФААТЛАРИ ДОИМИЙ ҲИМОЯДА

Янгиланаётган Конституциямизнинг моддалари амал-
даги 128 тадан 155 тага кўпайиб, нормалари 275 тадан 434 
тага етган. Яъни, Асосий қонунимизнинг 65 фоиз матни 
халқимиз таклифлари асосида янгиланганини ҳисобга ол-
ган ҳолда, лойиҳани янги таҳрирдаги Конституция сифати-
да қабул қилиш тўғрисида қарор қабул қилинди. 

Конституцияни референдум ўтказиш йўли билан қабул 
қилиш мамлакат тарихида биринчи марта қўлланмоқда. Ре-
ферендум – халқ иродасининг бевосита ифодаси, унда қабул 
қилинган қарорлар олий юридик кучга эга бўлиб, халқ давлат 
ҳокимиятининг бирдан-бир манбаидир деган конституциявий 
тамойилга асосланади. Олий Мажлис Қонунчилик палатаси 

томонидан Конституцияни қабул қилиш халқнинг иродасига 
ҳавола қилиниши эса халқ ҳокимиятчилиги конституциявий 
принципини амалга оширишга хизмат қилади.

Айниқса, Конституцияни такомиллаштириш бораси-
да ташаббусни илгари сурган партия сифатида бизнинг 
O‘zLiDeP аъзолари, Қонунчилик палатасидаги, ҳудудий 
ва туман кенгашларидаги депутатлар фаол қатнашгани, 
дастурий мақсад ва вазифаларимиздан келиб чиқиб бе-
рилган аксарият таклифлар қонун лойиҳасида акс этга-
ни  қувонарлидир. Жумладан, лойиҳада давлатнинг бозор 
муносабатларини ривожлантириш, қулай инвестициявий 
ва ишбилармонлик муҳитини таъминлаш, ҳалол рақобат 
учун шарт-шароитлар яратиши бўйича мажбуриятлари 

белгиланяпти. Барча мулк шаклларининг тенг ҳуқуқлили-
ги, тадбиркорларнинг қонунчиликка мувофиқ ҳар қандай 
фаолиятни мустақил танлаши ва амалга оширишга ҳақли 
эканлиги кафолатланмоқда. 

Мол-мулк, уй-жой дахлсизлиги масаласининг Бош қо-
мусимизда белгилангани – партия аъзолари ва электорати 
учун айни муддао бўлди. Мол-мулк дахлсизлигининг юксак 
даражада кафолатланиши ишбилармонлик ва инвестиция-
вий фаолликни ҳам рағбатлантиради.

Яна бир муҳим масала, маҳаллий даражада ҳокими-
ятлар бўлиниши принципи амалга оширилиб, ҳокимлар-
нинг халқ депутатлари кенгашларига раҳбарлик қилиш 
институти босқичма-босқич, яъни вилоят кенгашлари 

учун 2024 йилдан, туман кенгашлари учун эса 2026 йилдан 
эътиборан тугатилаётгани мамлакатда амалга оширила-
ётган маъмурий ислоҳотлар, давлат бошқаруви тизими 
янгиланишининг мантиқий давомидир. Маҳаллий давлат 
бошқаруви соҳасида киритилаётган мазкур ўзгаришлар 
бутун давлат ҳокимияти тизимини демократлаштириш, ҳо-
кимиятлар бўлиниши принципини изчиллик билан амалга 
оширишга ҳамда чинакам халқпарвар давлатчилик асосла-
рини яратишга хизмат қилади.

Ушбу ўта долзарб масала алоҳида эътибор, ижроси 
учун эса катта куч ва салоҳият талаб қилади. Бу эса барча-
мизнинг мазкур жараёнда бир тан, бир жон бўлиб ҳаракат 
қилишимиз, фаол бўлишимизни тақозо этади.

ХАЛҚ  ИРОДАСИ,  ЮРТДОШЛАРИМИЗ  ОВОЗИ МУҲИМ
Бошланиши 1-саҳифада.

Дилшод ШОУМАРОВ,
O‘zLiDeP Сиёсий Кенгаши 
Ижроия қўмитаси раиси ўринбосари

– Такомиллаштирилган конституция лойиҳаси бўйича референдумни юқори 
савияда ўтказишда кўргазмали тарғибот воситаларида акс эттирилган шиорлар, 
чорловлар ҳам катта аҳамиятга эга. Шунинг учун бу масалага алоҳида эътибор 
қаратяпмиз. Шиорларни тайёрлашда, аввало, партиямиз дастурий мақсад-вази-
фаларидан келиб чиқиб ёндашяпмиз. 30 дан зиёд шиорнинг деярли ҳаммасида 
O‘zLiDeP илгари сураётган ғоя, мақсадлар муайян даражада акс этган. 

Шу маънода олганда, шиорларимиз мазмунини шартли равишда конституция-
вий ислоҳотлар зарурати, ижтимоий-сиёсий, социал-иқтисодий, тадбиркорликни 
янада ривожлантириш, ёшларни қўллаб-қувватлаш, инсон ҳақ-ҳуқуқлари, рефе-
рендумда фаол иштирок этишга чорлаш каби йўналишларга ажратиш мумкин.

Сирожиддин САЙЙИД,
O‘zLiDeP Сиёсий 
Кенгаши аъзоси, 
Ўзбекистон Ёзувчилар
уюшмаси раиси

– Ўтган муҳлатда қилинган барча 
ишлардан мақсад – шу Ватанимиз, она 
юртимиз, кўп миллатли халқимизнинг бах-
ту саодати учундир.  Ахир дунёда бизнинг 
бошқа Ўзбекистонимиз йўқ, бошқа Ватани-
миз йўқ. Ҳаммамиз шу диёрга дахлдормиз 
– кимлигимиздан, касбу коримиз, мақоми-
миздан қатъи назар, тўғрими?!

Давлатимиз раҳбари бошчилигида 
амалга оширилаётган кенг кўламли ислоҳот-
ларнинг натижаси, эътирофини дунё аҳли 
ҳам айтаяпти.  Устоз Абдулла Ориповдан “Кон-
ституция нима дегани?” деб сўраганларида у киши: “Конституция – катта, улуғвор ҳарфлар билан ёзи-
ладиган ИНСОН дегани!” деб жавоб берган эди. Янгиланаётган қомусимиз ҳам том маънода инсон учун 
хизмат қилиши шубҳасиз. Чунки барча саъй-ҳаракатлар мана шу ниятда бажариляпти. 

Назмий кайфиятда айтадиган бўлсам:
Дунёнинг манзилу маконларида
Бир рўзғор бут бўлса, тўрттаси хордир.
Боққил ўз юртингнинг қўрғонларига:
Эгаси бор юртнинг – эртаси бордир.

Милёнлаб ўзбекнинг умидлари жам
Милён бу овозлар – номус ҳам ордир.
Чопдим шеърларимни қўлтиқлаб мен ҳам:
Эгаси бор юртнинг – эртаси бордир.

Қалдирғочларга бер айвонларингни,
Қушнинг ҳам бек билан бекаси бордир.
Сингилжон, экавер райҳонларингни,
Эгаси бор юртнинг – эртаси бордир...

Қувондиқ САНАҚУЛОВ,
Ўзбекистон Қаҳрамони, 
Олий Мажлис Сенати аъзоси

– Бир йилдан бери олиб борилаётган Конституциявий ислоҳотларни бизнинг Навоий вилоя-
ти аҳли ҳам мамнуният билан кутиб олди, бунга гувоҳ бўляпмиз. Янгиланаётган Конституция янги 
Ўзбекистонни қуриш ғояси атрофида бутун жамиятимизни жипслаштириши, унда барча қатлам 
манфаатлари инобатга олингани, бир сўз билан айтганда, халқ Конституцияси бўлади. Қолавер-
са, мазкур ҳужжат ижтимоий, демократик-ҳуқуқий ва чинакам халқпарвар давлатчилик асослари-
ни яратиши, аҳоли фаровонлигини ошириши, инсон ҳуқуқ ва манфаатлари, қадр-қимматини яна-
да юксалтириши ва ҳаётнинг барча соҳаларини либераллаштиришда муҳим омил бўлиши билан 
бир қаторда тараққиётнинг янги даврини ҳам бошлаб беради. Халқимиз орзу, истакларини рўёбга 
чиқаришни олий ўринга қўйган ушбу  муҳим ҳужжатни партиядошларимиз билан биргаликда халқ 
орасида кенг тарғиб қилишда биз ҳам фаол иштирок этамиз.

Абдуқодир ТОШҚУЛОВ,
O‘zLiDeP Сиёсий Кенгаши аъзоси 

– Ўзбекистон жуда катта қадам, сиёсий жараёнлар палласида турибди. Жид-
дий тайёргарлик, таклиф ва муҳокамалардан сўнг мана шундай кенг қамровли ян-
гиланган Конституция лойиҳасини яратишга эришилди. Бундан барчамиз мамнун 
бўлишимиз лозим.

Шундай бўлса-да, ижтимоий тармоқларни кузатар эканмиз, бу катта ўзга-
ришларни ҳали тўғри қабул қилолмаётган, юртимизда кечаётган халқпарвар ис-
лоҳотларни қўллаб-қувватлаш ва бундан хурсанд бўлиш ўрнига, аксинча, ғаламис 
кучлар томонидан суғорилаётган норозилик кайфиятидагилар ҳам борлигига гу-
воҳ бўлиб турибмиз. Бу эса, биз, партиянинг барча фаолларидан янада самарали 
ва таъсирли тарғибот-ташвиқот ишларини олиб боришимизни, ҳар қандай кучлар-
га қарши юксак маънавият билан курашишимиз жоизлигини англатади. Ана шун-
дагина кўзланган мақсадларимизга эришамиз.

Мавлуда ХЎЖАЕВА,
Олий Мажлис 
Қонунчилик палатаси 
депутати, O‘zLiDeP
Сиёсий Кенгаши 
Ижроия қўмитаси
раисининг аёллар
масалалари бўйича 
ўринбосари

– Ҳақиқатан ҳам, жуда катта сиё-
сий, тарихий воқелик арафасида ту-
рибмиз. Қувонарлиси,  янгиланаётган 
Конституциямизда хотин-қизлар ва 
эркаклар тенг ҳуқуқлидир, деган нор-
ма мустаҳкамланаётгани, яъни давлат 
хотин-қизлар ва эркак ларга жамият 
ҳамда давлат ишларини бошқаришда, 
шунингдек, жамият ва давлат ҳаётининг барча соҳаларида тенг ҳуқуқ ва имкониятлар таъминланиши 
белгиланаётганидир.  

Бугун партиямиз сафидаги аёллар улуши ҳам 50 фоизга яқинлашиб қолди. Бўлажак референ-
думда иштирок этадиган сайловчиларнинг ҳам 11 миллиони хотин-қизлардир. Янгиланаётган Асо-
сий қонунимизга киритилаётган ўзгаришлар эса барча соҳаларда опа-сингилларимиз фаоллигини 
оширади. Уларни ўз имконият ва иқтидорларини янада намоён этишига замин яратади.

Дилором ФАЙЗИЕВА,
Олий Мажлис Қонунчилик палатаси 
депутати, O‘zLiDeP  фракцияси аъзоси

– Бугун референдум ташвиқоти кампаниясидаги иштирокимизни таъмин-
лаш билан боғлиқ энг асосий вазифаларни белгилаб олаётган эканмиз, ишни 
ташкил қилиш, сайловчилар билан тарғибот вақтида нималарга эътибор бе-
ришимиз, фикримизни қай тарзда уларга етказишимиз хусусида бир тўхтамга 
келиб олишимиз керак. Чунки бу жиддий масалада шунчаки ура-урачилик би-
лан иш битмайди. Халқ вакили сифатида кўп бор гувоҳ бўламиз, ислоҳотлар-
дан рози бўлиб, шукр билан яшаётганлар қаторида боқимандалик, норозилик 
кайфиятидагилар ҳам йўқ эмас. Шу боис тарғибот услубларимизни ўта таъ-
сирли ва самарали йўлга қўйиш диққатимиз марказида бўлиши керак. 

Дарҳақиқат, йиғилишда партиянинг бошқа фаоллари ҳам таъкидлагани-
дек,  референдум ташвиқоти кампаниясидаги сиёсий кучнинг иштирокини 
таъминлаш билан боғлиқ энг асосий вазифаларини белгилаб олиш, бунинг 
учун марказий ва ҳудудий сайловолди штаблари тузишга жиддий эътибор 
бериш долзарбдир. Бу борада Қорақалпоғистон Республикаси, вилоятлар, 
Тошкент шаҳар ҳамда туман ва шаҳар кенгашлари бевосита кенгаш раислари раҳбарлигида ҳудудий штабларни ташкил этиш, штаблар 
таркибига кучли кадрларни киритиш, уларни бевосита вилоят, туман (шаҳар) кенгашларида жойлаштириб, барчасининг фаолияти учун 
зарур шароитларни яратиш керак. Чора-тадбирларнинг аниқ муддатлари ва масъулларни белгилаган ҳолда асосий тадбирларнинг кален-
дарь жадвалини ишлаб чиқиш, “Референдум тўғрисида”ги қонун ва Марказий сайлов комиссияси йўриқномалари талабларига мувофиқ, 
ташвиқот қонунда кўрсатилган ва қатъий белгиланган муддатига эга бўлиши жоиз. Тарғиботчилар гуруҳи ва кузатувчиларни ҳар томонлама 
пухта тайёрлаш, ҳар бир участкада партия кузатувчиларининг бўлишини таъминлаш ишларини янада кучайтириш талаб этилади. Янгилана-
ётган Конституцияни электоратга тушунарли қилиб, аҳоли тоифаларига мослаб тайёр маъруза тезислари, тарғибот воситаларининг тайёр-
ланишига эътибор қаратиш керак. Бу ишларда ҳудудий штаблардан алоҳида масъулият талаб этилади. Уларнинг вазифаси тарғибот гуруҳи 
аъзоларига амалий ёрдам кўрсатишдир. 

Манзура ЭГАМОВА,
O‘zLiDeP Андижон вилоят 
Фахрийлар кенгаши раиси

– Референдум олдидан кенг миқёс-
ли ва турлича тадбирларни ўтказишни 
режалаштиряпмиз. Бундан кўзланган 
асосий мақсад Конституция лойиҳаси-
дан ўрин олган барча, шу жумладан, 
партия дастурий вазифаларига мос ўз-
гартириш ва қўшимчаларни таҳлил ва 
тарғиб қилиш, мазмун-моҳиятини очиб 
бериш, шунингдек, электорат вакилла-
рини референдумда фаол қатнашишга 
ундаш, иштирок этишнинг зарурати ва 
аҳамиятини  тушунтиришдир. Бу бора-
да фахрийлар кенгашимизнинг аъзола-

ри ўз кўмакларини аяшмайди, бир тану 
бир жон бўлиб, эзгу мақсад йўлида самарали ҳаракат қиламиз. Ислоҳотларнинг янги босқичида мам-
лакатдаги сиёсий жараёнларга ўз таъсиримизни кўрсатиш, жамиятдаги ижтимоий-сиёсий фаоллик-
ни оширишга муносиб ҳиссамизни қўшмоққа шаймиз. 

Норқобил ЖАЛИЛОВ, 
O‘zLiDeP Сиёсий Кенгаши аъзоси, 
“XXI asr” газетаси бош муҳаррири

– Ҳар бир халқнинг, давлатнинг Конституцияси, авва-
ло, шу мамлакат аҳлининг эркин яшаши, умр кечириши учун 
ўзига хос ҳаёт китобидир. Тасаввур қилинг, бир ярим йил 
давомида Бош қомусимизга қандай ўзгартириш ва қўшим-
чалар киритиш атрофлича муҳокама қилинди. Бу ҳазилакам 
иш эмас, албатта. Шундай экан, бу муҳим ҳужжатнинг пи-
шиқ ва пухта бўлиши, келгуси авлодлар учун ҳам ҳадеганда 
ўзгариб турадиган Асосий қонун бўлмаслиги учун жиддий 
мунозаралар ҳам бўлгани сир эмас. Бу билан нима демоқ-

чиман, янгиланаётган Конституциямиз янги Ўзбекистон 
пойдевори мустаҳкам бўлиши учун ҳам замин яратади.

Шахсан мен бир оддий фуқаро, қолаверса, ижодкор зи-
ёли сифатида орзу қиламан, насиб этса, бизнинг давлатимиз 
қомуси ҳам айрим ривожланган мамлакатлар, масалан, АҚШ-
нинг қарийб икки юз йилдан бери деярли ўзгармай келаётган  
Конституцияси каби мустаҳкам ва боқий бўлажак! 

***
Тилга  олинганидек, шу куни партиянинг 2023 йил 30 

апрель куни бўлиб ўтадиган “Ўзбекистон Республикаси 
Конституцияси тўғрисида”ги Ўзбекистон Республикаси 
Конституциявий қонуни лойиҳаси бўйича Ўзбекистон Рес-
публикаси референдуми ташвиқотини самарали ташкил 

қилиш, унда фаол иштирок этиш, мазкур қонун лойиҳаси-
нинг мазмун-моҳиятини кенг аҳоли қатламлари, партиямиз 
фаоллари орасида тарғибот-тушунтиришлар олиб бориш 
борасида аниқ вазифалар белгилаб олинди.

Унга кўра, референдум ташвиқотида партиянинг 
тўлақонли ва самарали иштирокини таъминлаш мақсадида 
марказий ва ҳудудий штаблари ташкил қилиниб, оммавий 
тадбирлар, тарғибот учрашувларнинг медиа режаси ҳам 
тасдиқлаб олинди.

Мажлисда муҳокама қилинган барча масалалар юза-
сидан тегишли қарорлар қабул қилинди. 

Нурхон ЭЛМИРЗАЕВА,
“XXI asr” мухбири

СИР ЭМАС, СЎНГГИ 
ЙИЛЛАРДА ХАЛҚПАРВАР 
ДАВЛАТНИ БАРПО ЭТИШ, 
ИНСОН ҲУҚУҚ ВА МАНФА-
АТЛАРИ, ҚАДР-ҚИММАТИНИ 
ЯНАДА САМАРАЛИ ТАЪ-
МИНЛАШ МАМЛАКАТИМИЗ-
ДАГИ ТУБ ИСЛОҲОТЛАРГА 
МОС КОНСТИТУЦИЯ-
ВИЙ-ҲУҚУҚИЙ МАКОННИ 
ЯРАТИШ ЗАРУРАТИНИ 
ЮЗАГА КЕЛТИРГАН ЭДИ.

Шу мақсадда конституциявий 
ислоҳотларни ўтказиш билан боғ-
лиқ ишларнинг самарали ва пухта 
амалга оширилишини таъминлаш 
мақсадида қатор чора-тадбирлар 
амалга оширилди. Юртимизда да-
вом этаётган сиёсий жараёнда ҳар 
бир фуқаронинг ўз фикр-мулоҳа-
заларини, таклифларини билдири-
ши учун барча қулайликлар яратиб 
берилди.

Натижада, мана, халқнинг ор-
зу-истаклари тўла акс этган янги Кон-
ституция юзага келди. Унутмайлик, у 
бир йил ё, борингки ана, ўн-йигирма 
йил хизмат қиладиган моддалар, нор-
малар тўплами эмас. Муболағасиз  
айтиш мумкинки, эртанги кунимиз-
нинг қандай бўлиши, биздан кейинги 

авлоднинг тақдири ҳам ушбу ҳужжат 
билан чамбарчас боғлиқ.

Келинг, шу ўринда “Ўзбекистон 
Республикаси Конституцияси тўғри-
сида”ги Ўзбекистон Республикаси 
Конституциявий қонуни лойиҳасининг 
28-моддасиги киритилаётган қўшим-
чага эътиборингизни қаратайлик. Ун-
га кўра, шахснинг судланганлиги ва 
бундан келиб чиқадиган ҳуқуқий оқи-
батлар унинг қариндошлари ҳуқуқла-
рини чеклаш учун асос бўлиши мум-
кин эмас.

Хўш, аввал қандай эди?! Яқин қа-
риндошидаги судланганлик “тамға”си 
сабаб ҳуқуқлари чекланганлар йўқ-
миди? Бор эди-да. Атрофимиздаги 

тақдир эгалари ҳаётидан  кўплаб ми-
соллар келтириш бунга.  Ушбу қонун 
лойиҳаси ўша инсонларга жуда катта 
имконият беради, бузилган ҳуқуқла-
рини тиклашга асос бўлади.  

 Бахтли яшашни ким истамайди 
дейсиз?! Умумхалқ овозига қўйила-
ётган Бош қомусимиз лойиҳаси эса 
бахтимиз кафолати бўлишига шубҳа 
йўқ. Шу сабаб ҳам “Ўзбекистон Рес-
публикаси Конституцияси тўғриси-
да”ги Ўзбекистон Республикаси Кон-
ституциявий қонуни лойиҳаси бўйича 
ўтказиладиган референдумда фаол 
бўлишимиз лозим, асло бефарқ, бе-
эътибор, лоқайд эмас. 

Мамлакат конституциясини та-
комиллаштириш  юртимизда амал-
га оширилаётган ислоҳотларни янги 
сифат даражасига кўтариш, халқи-
мизнинг турмуш фаровонлигини 
янада ошириш Ўзбекистоннинг дунё-
даги энг илғор давлатлар  қатори-
га кириши учун улкан имкониятлар 
яратади. 

Янгиланаётган Конституция-
га кўра, кучли ижтимоий ҳимоя ва 

муҳтожларга ғамхўрлик – давлат 
сиёсатининг муҳим йўналиши бўлиб 
қолади. Жумладан, камбағаллик-
ни қисқартириш, бандликни таъ-
минлаш, ишсизликдан ҳимоя қилиш 
бўйи ча давлат ўзига қатор янги маж-
буриятлар олмоқда. Бу эса бугунги 
кунда 2 миллион 200 минг эҳтиёж-
манд оила моддий ёрдам олишини 
кафолатлайди. Давлат зиммасига 
аҳолининг ижтимоий жиҳатдан эҳти-

ёжманд тоифаларининг ҳаёти сифа-
тини ошириш, ногиронлиги бўлган 
шахсларнинг жамият ва давлат ҳа-
ётида тўлақонли иштирок этиши ва 
ўз ҳуқуқларини амалга ошириш учун 
шарт-шароитлар яратиш мажбурия-
ти юкланмоқда. 

Хулоса қилиб айтганда, янги-
ланаётган Конституция барқарор-
лик ва ижтимоий ривожланиш ка-
фолати бўла олади.

Зафар КАРИМОВ,
O‘zLiDeP Самарқанд вилоят кенгаши 

раиси, Халқ депутатлари вилоят 
кенгаши котибияти мудири

Ифтихор ЗИЁЕВ, 
O‘zLiDeP Тошкент шаҳар кенгаши 

раиси ўринбосари, 
Халқ депутатлари Тошкент шаҳар 

кенгаши депутати

БЕФАРҚ, БЕЭЪТИБОР 
БЎЛМАЙЛИК

ИЖТИМОИЙ 
РИВОЖЛАНИШНИНГ 
КАФОЛАТИ

БОШ ҚОМУСИМИЗГА 
КИРИТИЛАДИГАН БАРЧА 
ЎЗГАРТИШЛАРНИНГ 
НЕГИЗИДА ЎЗБЕКИС-
ТОНДА КЕЧАЁТГАН 
ИСЛОҲОТЛАР МОҲИЯТИ-
НИ БЕЛГИЛОВЧИ 
“ИНСОН ҚАДРИ УЧУН” 
УЛУҒВОР ҒОЯСИ ЁТГА-
НИНИ КЎРИШИМИЗ МУМ-
КИН. КОНСТИТУЦИЯ ВИЙ 
ЎЗГАРИШЛАРНИНГ АСЛ 
МОҲИЯТИ ҲАМ ШУ 
АСЛИДА. 

Бошланиши 1-саҳифада.

Қонунларга таянган мамлакат, 
шубҳасиз, равнақ топади. Қонунларга 
итоат қилган халқ, шубҳасиз, фаровон-
ликка эришади. Бунинг учун Конститу-
ция меъёрлари ҳам замон талаблари-
га, глобаллашув чақириқларига жавоб 
бериши зарур. Инсон қадри ва шаъни-
нинг ҳимояси кафолатланган бўлиши 
даркор. Меҳнат қилиш ва даромад то-
пиш, мулкдор бўлиш ва мулкка эгалик 
ҳуқуқи таъминланиши лозим.

Тадбиркорлар ва ишбилармонлар 
ҳаракати – Ўзбекистон Либерал-демо-
кратик партияси конституциявий ис-
лоҳот ташаббусини бир овоздан ёқлаб 
чиққанида ана шу жиҳатларни инобатга 
олиб ҳаракат қилган эди. Чунки қабул 
қилинганига 30 йилдан ошган амалдаги 
ҳужжат меъёрлари давр шиддатини тў-
лиқ акс эттиролмай қолаётганди. Ҳатто 
O‘zLiDeP электоратининг манфаатла-
рини ишончли муҳофазалаш ҳам янги 
Асосий қонунга эҳтиёжни кучайтираёт-
ганди.

Конституциявий комиссия томо-
нидан қарийб бир ярим йил оралиғи-
да халқимизнинг хоҳиш-истаклари, 
таклиф ва мулоҳазалари инобатга 
олинган ҳолда тайёрланган, қизғин 
муҳокамалардан сўнг Олий Мажлис-
нинг ҳар иккала палатасида қабул қи-
линган янгиланган Конституция амал-
дагисидан 65 фоизга ўзгаргани ҳам, 
моддалар ва нормалар сезиларли ра-
вишда ошгани ҳам бежиз эмас. Улар-
нинг ҳар бири “Инсон қадри учун” де-
ган ғояга мослиги нуқтаи назаридан 
қайта-қайта ҳуқуқий экспертизадан 
ўтказилгани диққатга сазовордир. 
Бу жараёнда юртимизнинг етук му-
тахассислари баробарида чет эллик 
экспертлар ҳам фаол иштирок этиш-
ди. Ҳар бир сўзни қўллаш юзасидан 
баҳслар ташкил этилди. Пировардида 
лойиҳанинг чин маънода халқ Консти-
туцияси мақомига кўтарилишига эри-
шилди.

Юқоридаги фикрлар тасдиғи-
ни моддама-модда таҳлил давомида 
ҳам яққол кўриш мумкин. Мисол учун, 
65-моддада фуқаролар фаровонлигини 
оширишга қаратилган Ўзбекистон иқти-
содиётининг негизини хилма-хил шакл-
лардаги мулк ташкил этиши, давлат бо-
зор муносабатларини ривожлантириш, 
ҳалол рақобат учун шарт-шароитлар 
яратиши, истеъмолчининг ҳуқуқлари 
устуворлигини ҳисобга олган ҳол-
да иқтисодий фаолият, тадбиркорлик 
ва меҳнат қилиш эркинлигини кафо-
латлаши ўз аксини топмоқда. Бундан 
ташқари, шу модданинг кейинги қисми-
да Ўзбекистон Республикасида барча 
мулк шаклларининг тенг ҳуқуқлилиги 
ва ҳуқуқий жиҳатдан ҳимоя қилиниши 
таъминланиши қатъий белгилаб қўйил-
моқда.

Тўғри, хусусий мулк дахлсизлиги 
билан боғлиқ норма амалдаги Консти-
туцияда ҳам мавжуд эди. Бироқ унда 
мулкдорни ўз мол-мулкидан маҳрум 
этишда суднинг қарорига асосланишга 
жиддий урғу берилмагани сабаб турли-
ча талқинлар юзга келаётганди. Партия 
электоратининг ибораси билан айтган-
да, ушбу меъёрни қўллашда маҳаллий 

ҳокимият қарорларига устуворлик бе-
риб келинаётгани сир эмасди. Янги 
Конституция ҳаётга жорий этила бош-
лагач, бундай ҳолатларга албатта тўлиқ 
барҳам берилади.   

Мулкдор ўзига тегишли бўлган 
мол-мулкка ўз хоҳишича эгалик қили-
ши, ундан фойдаланиши ва тасарруф 
этишини ифодаловчи кейинги модда 
ҳам янги норма билан тўлдирилгани 
эътиборга молик. Эндиликда “Мол-
мулк дан фойдаланиш атроф-муҳитга 
зарар етказмаслиги, бошқа шахслар-
нинг, жамият ва давлатнинг ҳуқуқла-
рини ҳамда қонуний манфаатларини 
бузмаслиги керак”лигига оид норма 
Асосий қонунга киритилмоқда.

Хўш, бу нимани англатади? Ҳам-
мамизга маълумки, айрим мулкдор-
лар томонидан атроф-муҳитга зарар 
етказиш (дарахтларни кесиш, ҳавони 
ифлослантириш ва ҳ.) “кун мавзуси”-
га айланган бўлиб, кўп ҳолларда аҳо-
лининг норозилигига сабаб бўлаётир. 
Яъни, мулкдор бўлиш ҳуқуқи ўзганинг 
тоза табиатга бўлган ҳуқуқини чекла-
маслиги даркор.

Давлат қулай инвестициявий 
ва ишбилармонлик муҳитини таъ-
минлайди, дея бошланувчи 67-мод-
да ҳам тўлиқ партиямиз электорати 
манфаатларига хизмат қилади. Зе-
ро, унинг кейинги қисмида “Тадбир-
корлар қонунчиликка мувофиқ ҳар 
қандай фаолиятни амалга оширишга 
ва ўз фаолияти йўналишларини мус-
тақил равишда танлашга ҳақли”ли-
ги принципи ўз ифодасини топган. 
Ўзбекистон Республикаси ҳудудида 
иқтисодий макон бирлиги, товарлар, 
хизматлар, меҳнат ресурслари ва мо-
лиявий маблағларнинг эркин ҳаракат-
ланиши кафолатланиши қайд этилган.

Лойиҳанинг 68-моддасида ер, 
ер ости бойликлари, сув, ўсимлик ва 
ҳайвонот дунёси ҳамда бошқа таби-
ий ресурслар умуммиллий бойликдир, 
улардан оқилона фойдаланиш зарур 
ва улар давлат муҳофазасида эканли-
ги таъкид ланган. Ер қонунда назарда 
тутилган ҳамда ундан оқилона фойда-
ланишни ва уни умуммиллий бойлик 
сифатида муҳофаза қилишни таъмин-
ловчи шартлар асосида ва тартибда ху-
сусий мулк бўлиши мумкин.

Жиддий аҳамият берадиган бўл-
сак, ерни хусусийлаштиришга рухсат 
этилиши билан боғлиқ норма Консти-
туцияга киритилаётгани жуда катта ян-
гилик аслида. Узоқ йиллар мобайнида 
Ўзбекистонда ерга нисбатан хусусий 
мулкнинг тўлақонли жорий этилмаган-
лиги ҳақиқий мулкдорлар қатламининг 
етарлича шаклланмаслигига, ернинг 
товар сифатида бозор муомаласига 
киритилмаслигига ҳамда хорижий ин-
весторларнинг миллий иқтисодиёт-
га нисбатан ишончи пасайишига олиб 
келди. Модомики, ушбу норма янги 
Конституциядаги инқилобий ўзгариш-
лардан бири сифатида мулкчилик му-
носабатлари ривожида ойдин йўлга 
олиб чиқади.

Ернинг хусусий мулк сифатида 
эътироф этилиши O‘zLiDeP электо-
ратининг салмоқли қисмини ташкил 
этувчи фермерларга ҳам тараққиёт 
эшикларини очиб бериши шубҳасиз. 
Зотан, хусусийлаштирилган ер участка-

си мулкдори ерни сотиш, ҳадя қилиш, 
айирбошлаш, гаровга қўйиш, мерос қи-
либ қолдириш каби ҳуқуқларни қўлга 
киритади. 

Хусусий мулк бўлган ерни дав-
лат фақат мулкдорнинг розилиги би-
лан, шартнома асосида бозор нархида 
жамоат эҳтиёжлари учун қайта сотиб 
олиши мумкин. Яъни, ер “снос”га ту-
шиб кетмайди, давлат ерни келишил-
ган нархда сотиб олган тақдирдагина у 
қайтарилиши мумкин. 

Эркин бозор иқтисодиёти 
шароити да давлатнинг иқтисодий жа-
раёнларни бошқаришга доир конститу-
циявий вазифа ва функцияларини аниқ 
белгилаш муҳим аҳамият касб этади. Бу 
йўналишда амалга оширилаётган кенг 
қамровли ислоҳотларга қарамасдан, 
тадбиркорлик фаолиятига аралашиш 
ёки тўсқинлик қилиш каби ҳолатларга 
ҳанузгача гувоҳ бўлмоқдамиз. Ҳатто-
ки ушбу ҳаракатлар учун жавобгарлик 
киритилганлиги ҳам уларнинг олдини 
олишга лозим даражада имконият бер-
маяпти.

Яна бир жиҳат эътиборни тортмай 
қўймайди. У ҳам бўлса, тадбиркор учун 
ўз фаолиятининг йўналишини мустақил 
равишда танлаш қанчалик аҳамиятли, 
деган саволнинг аниқ ва қисқа жаво-
бидир. 

Биринчидан, бу тадбиркорлар 
учун иқтисодиётнинг барча соҳа ва 
тармоқларида фаолият юритиш имко-
ниятини тақдим этади. Бунда муайян 
фаолият билан шуғулланишга қонун 
ҳужжатлари билан тақиқ қўйилмаган-
лиги талаб этилади, холос. 

Иккинчидан, бу тадбиркорлар-
га ўз бизнес стратегияларини бошқа 
шахсларни, давлат органи ва уни ман-
сабдор шахсларининг ўзбошимчалик 
билан аралашувисиз ишлаб чиқиш ва 
амалга ошириш имкониятини беради. 

Янгиланаётган Конституциямизда 
монополистик фаолиятни бозор қону-
ниятларига амал қилган ҳолда тартиб-
га солиш назарда тутилмоқда. Чунки 
иқтисодиётдаги ҳар қандай монопол-
лашувдан барча бирдек азият чекади: 
мижоз ҳам, тадбиркор ҳам, давлат ҳам. 
Шу боис, давлатнинг монополистик 
фаолиятга қарши курашишдек муҳим 
вазифани ўз зиммасига олиши бизнес 
ҳамжамиятининг ҳам, фуқароларнинг 
ҳам манфаатига мос келади.

Конституцияга ушбу норманинг 
киритилиши товар ва хизматлар бо-
зорининг барча иштирокчилари учун 
тенг иқтисодий-ҳуқуқий имкониятлар 
яратиш орқали тадбиркорлар ўртаси-
да ҳалол рақобатни ривожлантиришга 
ҳамда ишлаб чиқаришга янгиликларни 
тезкор жорий этиш орқали самарадор-
лигини ортишига хизмат қилади.

Бир сўз билан айтганда, киритила-
ётган мазкур ўзгартиш ва қўшимчалар 
“қонунда тақиқланмаган ҳар қандай 
фаолиятга рухсат берилади” тамойи-
ли асосида тадбиркорлик фаолиятини 
давлат томонидан тартибга солишнинг 
асосий мезонларини конституциявий 
даражада мустаҳкамлайди. Шу билан 
бирга, қонунда назарда тутилган ҳолат-
ларда ерни хусусий мулк қилиб бериш 
механизмлари амалиётга жорий этила-
ди. Буни халқимиз анчадан буён кута-
ётган эди. 

КОНСТИТУЦИЯВИЙ 
ИСЛОҲОТ –  XXI АСР  ТАЛАБИ

Асосий қонунимизга худди ана шундай 
атама киритилаётгани ёхуд маърифатли 
жамиятда солиқларнинг тутган ўрни, 
фискал тизимни такомиллаштиришнинг 
долзарб аҳамияти хусусида

Мамлакатнинг фискал тизими бу – давлат да-
ромадлари ва харажатларининг тўлиқ тузилиши, 
маблағларни йиғиш ва сарфлашни бус-бутунлигича 
акс эттирувчи ҳалқа, десак муболаға бўлмайди. Уш-
бу тизим узоқни кўзловчи иқтисодий сиёсат юритиш 
орқали оқилона бошқарилади.

Айримлар фискал соҳа деганда фақат солиқ со-
лиш ва солиққа тортиш тартиботларини, солиқлар-
ни муайян фоиз ставкаларида мажбурий ундириш-
ни ўйлашади, холос. Лекин бу борадаги тушунчалар 
ҳам, мавжуд масалаларнинг ечимига муносабат ҳам 
тубдан ўзгарган. Янги Ўзбекистондаги солиқ сиёса-
ти ставкаларни босқичма-босқич камайтириш, аммо 
солиқ базасини ҳеч кимга оғирлик солмаган ҳолда 
кенгайтириш орқали умумий тушум миқдорини се-
зиларли равишда кўпайтиришдан иборат. Чунки ўз 
олдига улуғвор мақсадларни қўйган давлатнинг ха-
ражатлари шунга яраша бўлиши табиий. Ғазна эса 
биринчи навбатда солиғу йиғимлар орқали мус-
таҳкамланади.

Янги Конституциянинг 63-моддасида фуқаро-
лар қонун билан белгиланган солиқлар ва йиғим-
ларни тўлаши шартлиги, солиқ ва йиғимлар адо-
латли бўлиши ва фуқароларнинг конституциявий 
ҳуқуқларини амалга оширишига тўсқинлик қилмас-
лиги кераклиги белгилаб қўйилмоқда.

Кўпчилик яхши билади, ҳар қандай давлатнинг 
иқтисодий қудрати унинг бюджети ҳисобланади. 
Бюджетнинг асосий қисмини эса солиқлар ташкил 
этади. Солиқлардан тушган пуллар мамлакатни ҳар 
томонлама ривожлантиришга сарфланади. Шу са-
бабли ҳар бир фуқаро солиқларни тўлаши шарт. 

Ўз навбатида, давлат ҳам фуқаролар учун ор-
тиқча ва оғир бўлган солиқлар ёки бошқа йиғимлар-
ни жорий этмаслик бўйича кафолат бериши, бу ка-
фолат эса қонун билан мустаҳкамланиши зарурдир. 
Конституцияга солиқ ва йиғимлар адолатли бўлиши 
шарт дея киритилаётгани аҳоли ёки тадбиркор уни 
тўлай олишига қурби етиши албатта инобатга оли-
нишини англатади. Ортиқча ва мантиқсиз солиқлар-
дан, турли йиғимлардан воз кечилиши тушунилади 
бу нормада. Шу тариқа солиқ сиёсати тобора содда-
лаштирилиб, одамлар учун манфаатли бўлиши таъ-
минланади.

Охирги йилларда тадбиркорлар тўлайдиган 
солиқ турлари сони қисқартирилиб, аҳоли ва биз-
нес тузилмаларига солиқ имтиёзлари кенг қўллана 
бошлади. Айрим йиғимлар 5 бараваргача камайти-
рилди. Яшил энергетикадан фойдаланаётган солиқ 
тўловчиларга 10 йилга қадар имтиёзлар берилди. 
Мамлакатимизда ҚҚС миқдори 15 фоиздан 12 фо-
изга туширилди. Конституцияга солиққа тортиш 
юзасидан киритилаётган янгиликлар эса ана шундай 
ижобий ўзгаришлар изчил ва тизимли давом эттири-
лиши учун ҳуқуқий асос бўлади.

Маълумки, маданиятимиз ва тарихимиз қанча-
лик қадимий бўлса, солиқ солиш ва солиққа тортиш 
жараёни ҳам шунчалик узоқ вақтга бориб тақала-
ди. Номлари илгари сал бошқачароқ бўлгани билан 
солиқлар азалдан мавжуд эди. Масалан, ўлпон, хи-
рож, жузья, закот, ушр сингари солиқлар бўлган. 
Чунки ҳеч қайси жамият солиқларсиз шакллана 
олмайди, ҳеч қайси давлат солиқларсиз тўлақонли 
фаолият кўрсата олмайди. Жаҳонга таниқли Бен-
жамин Франклин сўзи билан айтганда, “Дунёда ҳеч 

нарса солиқ ва ўлим каби муқаррар эмас”. Машҳур 
рус ихтирочиси, Россия молия фанининг асосчиси 
Николай Тургенев эса “Солиқларни йўқотиш талаби 
жамиятнинг ўзини вайрон қилиш талабини англатган 
бўларди”, деб ёзиб қолдирган.

Жаҳон миқёсидаги мураккаб жараёнлар ва 
Ўзбекистоннинг айни пайтдаги ривожланиш йўли-
ни атрофлича таҳлил қилган киши конституциявий 
ислоҳотларнинг ўзаги сифатида белгиланган “Ин-
сон қадри учун” тамойили аслида нимани англа-
тишини илғаши мушкул эмас. Сиртдан иқтисодиёт 
тармоқларини трансформациялаш, тадбиркорлик 
равнақига эришиш бош муддао бўлиб кўринган ян-
ги ислоҳотлар пировардида халққа фаровон турмуш 
шароитини яратишга қаратилган.

Ана шундай ёндашув ва қарашлар орқали бу-
гун яна бир долзарб мавзуга бошқача ракурсдан 
нигоҳ ташламоқчимиз. Солиқларнинг маърифатли 
жамиятда тутган ўрни ҳақидаги фикрларни машҳур-
ларнинг кўпчилик тан олган назариялари ва зако 
аждодларимиз аввал ўрнатган тартиботлари билан 
таққосламоқчимиз. Бинобарин, қиёс – қотиб қолиш-
дан қутқариб, ростини ва афзалини ажратишга яшил 
чироқ ёқади.

Амир Темур даврида солиқ йиғиш тизимида том 
маънода инновациялар юз берганини ҳеч ким рад 
этолмайди. Зотан, Соҳибқироннинг ўзи “Темур ту-
зуклари”да аниқ маълумотларни авлодларга олтин 
мерос сифатида қолдирган: “Амр этдимки, раият-
дан мол-хирож йиғишда уларни оғир аҳволга солиб 
қўйишдан ёки мамлакатни қашшоқликка тушириб 
қўйишдан сақланиш керак. Негаки, раиятни хона-
вайрон қилиш давлат хазинасининг камбағаллаши-
шига олиб келади. Хазинанинг камайиб қолиши эса 
сипоҳнинг тарқалиб кетишига сабаб бўлади”.

Шунчалик тиниқ баён этилганки, унинг замири-
даги ҳақиқатни англамоқ учун уста тарихчи ёки куч-
ли иқтисодчи бўлиш шарт эмас. Изоҳга ҳам ҳожат 
йўқ. Бугунги кун нуқтаи назаридан ҳам исбот талаб 
қилмайди. Анологсиз аксиома. Дунёга довруқли зот 
неча асрлар наридан ҳозирги солиқ солиш тизими 
қандай бўлиши лозимлигини баралла айтиб турган-
дек. Энди мана шу тартиб ҳуқуқий норма сифатида 
янги Конституцияда ўз ифодасини топади. Бу янги-
лик эса наинки O‘zLiDeP электорати, балки бутун 
аҳолига қулайлик яратади.

Соҳибқирон солиқчиларга халқнинг устига юк 
бўлмаслик шарти билан яхшигина маош тайинлаган. 
Нафсига қулларни, виждони олдида сўроқ бериб 
ишламаганларни қаттиқ жазолаган. Қисқаси, Амир 
Темурнинг бюджетни жамлаш ва харжлаш хусуси-
даги закий фалсафаси бугунги ислоҳотларга кўп 
жиҳатдан ўхшайди. Яъни, солиқ фоизини камайти-
риш фойда ё молк-мулк миқдорини яширмасликка 
муҳит яратади. Солиқ солиш базаси кенгайгани са-
йин умумий тушум қиймати ортаверади.

Мухтасар айтганда, Конституциямизнинг янги 
таҳририга киритилаётган янги нормалар солиқ сиё-
сатининг адолатли юритилиши ва самарадорлигини 
сезиларли равишда оширишга хизмат қилади.

АДОЛАТЛИ 
СОЛИҚЛАР

Эркинжон ХОЛМАТОВ,
 O‘zLiDeP Жиззах вилоят кенгаши раиси

Тақдирнинг фалсафасини 
қаранг,  умр дарахтининг ҳар бир 
новдасида орзу ғунчалари юз 
очиб, тўрт фасл бутун борлиқни 
ўз кўрку таровати билан зийнат-
лайди, гуллайди, мева беради. 
Вақти етгач эса  олтин япроқла-
рини замин бағрига тўшаб, янги 
куртаклар учун беминнат  жой 
бўшатади. 

Инсон ҳам худди шундай: туғилади, 
тиришиб-тирмашиб яшайди, муносиб во-
рисларни тарбиялаш учун бутун умрини 
бағишлайди. Хайрли амаллари эвазига 
қалбларда иккинчи боқий ҳаётини яшаёт-
ган  инсонлар ҳам борки, улардан бири,  
шубҳасиз, элимизнинг меҳнаткаш фарзан-
ди, изланувчан ва ташаббускор раҳбар, та-
лабчан ва ғамхўр ота, камтар ва оқибатли 
дўст сифатида  ўзидан ўчмас из қолдирган 
оҳангаронлик Умар ота Умрзоқов эди.

Умар ота қисқа, лекин 55 йил сермаз-
мун умр кечириб, чин дунёга рихлат қил-
ган бўлса-да, шогирдлари, яқинлари қал-
бида ҳамон яшаётир. Ёш истеъдодларни 
қўллаб-қувватлаган, қийналган оилалар-
га ғамхўрлик кўрсатган, ноҳақликка дуч 
келганларни ҳимоя қилган, туман ривожи  
учун  муҳим муаммоларни ҳал этган та-
шаббускор, ростгўй раҳбар сифатида кўп 
эсланади.   

...Кўп фарзандли аҳил оилада тарбия 
топган Умар Умрзоқов тўғрилик ва ҳалол-
ликни ҳамма нарсадан устун қўярди. Бир 
куни Тошкент қишлоқ хўжалиги институ-
тида сиртдан ўқиётганида унинг номига 
навбатдаги сессияга чақирув қоғози ке-
лади. Ўшанда пул узилиб қолган кунлар 
эди.  Гарчи у ўша вақтда Олмалиқ шаҳар 
комсомол қўмитасининг биринчи котиби, 
ташвиқот бўлими бошлиғи бўлса-да, би-
ровдан пул сўрашга орияти йўл бермади. 
“Сессияга бормай қўя қолсаммикан?” дея 
онаси Бувиш аяга маслаҳат солди. Онаи-
зор уйида турган халтачадаги бир неча ки-
ло қурутни кўтариб дарров бозорга жўна-
ди. Сотиб келгач, пулини ўғлига бераётиб 
шундай деди: “Болам, бизнинг авлоддан 
агроном олим чиқай деб турибди-ю, сен 
ўқишга бормайсанми? Замон ўқиганники, 
жўнайқол”.  Меҳрибон волидасининг бир 
оғиз айтган гапи унга далда бўлди. Фақат 
Оҳангарондан Тошкентга бориш-келиш 
учун зўрға етадиган уч сўм пулни тақсим-
лаб, кунига уч тийинлик бўғирсоқ еб, йи-
гирма кунлик сессияни эсон-омон тугатиб 
олди. Онаизорини рози қилиш учун тин-
май ўқиди, китоблар унинг энг яқин дўс-
тига айланди. Институтни битириб ишла-
ри юришиб кетди, элда обрў топди, қанча 
муаммолар унутилди. Лекин ўшанда бечо-
ра онаси қурут сотиб, йўлкирага берган 
уч сўм пулнинг қадри умрининг охиригача 
эсидан чиқмади. “Муҳтожлик синови бо-
шимга тушган пайтда онамнинг бировга 
юзимни сарғайтирмай, тутқазган чақалари 
мен учун дунёдаги энг ноёб бойликдан ҳам 
қадрлироқдир. Кейин ўзим ҳалол меҳнат 
қилиб ишлаб топган қанча ойлик маошла-
римни тутқазардим онамга. Аммо уларнинг 
қиммати бор дунёсини сотиб бўлса ҳам, 
боласини ўқишга боришга ундаётган ўша 
пулнинг ўрнини босолмасди”, дея ҳикоя 
қилар, Бувиш аядай мўътабар аёл унинг 
онаси эканидан чексиз фахрланарди. 

Кейинчалик ҳам волидаи муҳтарама-
сининг панд-насиҳатларига қонундай амал 
қилишга интилди: турмуш ўртоғи Қурбоной 
ая билан бирга ўн нафар фарзанднинг бар-
часини олий маълумотли бўлиши учун бор 
куч-ғайратини сарфлади. Бугун уларнинг 
барчаси ҳаётда ўз ўрнини топган. Ҳам-
манинг ҳаваси келади бу оилага. Тўнғич 
фарзанди Толибжон техника фанлари 
доктори, профессор, Бувинисо шифокор, 
Баҳринисо ва Шамсиддин муҳандис-инже-
нер, Шунқорбек тадбиркор, Гулнора ахбо-
рот технологиялари мутахассиси, Венера 

иқтисодчи, Василахон отасининг издоши 
– пиллачи агроном, Ойбек судья, Мақсуда 
эса олий тоифали кардиолог... 

Умаржон Умрзоқов 1967–1983 йил-
ларда тумандаги давлат хўжаликлари ди-
ректори, Халқ депутатлари туман ва вило-
ят кенгашларининг депутати, қатор орден 
ва қатор медаллар соҳиби эди. Янги йўл-
лар, каналлар қуриш, шифохона барпо 
этиш каби қатор ташаббусларга бош бўл-
ган.  Паркент ва Ҳамдам каналлари қури-
лишида ҳам хизмати сингган. Уйга муҳтож 
одамларга кўмак бериш, маҳаллаларни 
ичимлик суви билан таъминлаш, дам олиш 
масканларини обод қилиш каби савобли 
ишларга ҳам дахлдор бўлган.

1971 йилнинг кузида  ташкил этилган 
Оҳангарон тумани таркибига Оҳангарон 
шаҳри ҳам киритилди. Ўша вақтда шаҳар-
да қурилган илк кўп қаватли уйларнинг 
аксариятида  коммунал тизим ишга туши-
рилмаган, айримларида ҳожатхона, сув 
тармоқлари кўчада жойлашган эди. Умар 
Умрзоқов шаҳарни обод қилиш учун ар-
хитекторлар билан кенгашиб, маслаҳат-
лашган ҳолда замонавий, барча шарт-ша-
роитларга эга кўп қаватли уйлар қуришга 
киришди.  Асосий майдонлар сувсиз, тош-
лоқ бўлгани учун аввал катта ариқ қазиб, 
сўнг Баланд каналини қуриб, шаҳарни сув 
билан таъминлашга эришилди. 

Бир суҳбатда эшитгандик, Ўзбекис-
тоннинг ўша даврдаги раҳбари Шароф 
Рашидов туман ижроия қўмитаси раиси 
Умар Умрзоқовга кун тиғида қизиб ётган 
кўча ва йўл бўйларига чинор ва манзара-
ли  дарахт лари кўчатларини экишни тав-
сия этади. Умар ота коммунал масалалар-
га масъул Илёсхон Аҳроровни ёнига олиб, 
ҳудудни қадам-бақадам айланиб чиқиб, 
кўча ва йўл атрофларини ободонлашти-
риш ишларини бошлаб юборади. Назора-
ти, суғориш ишларидаги талабчанлиги, 
шаҳарнинг юқори қисмига насос билан сув 
чиқарилгани туфайли минглаб дарахт кў-
чатлари тўлиқ кўкаради. Ана шу чинор ва 
манзарали дарахтлар ҳозир ҳам кўкка бўй 
чўзиб турибди.

Яна бир қизиқ томони, у даврларда 
Оҳангарон пойтахтга яқин бўлишига қара-
май, бу ҳудудда талабга жавоб берадиган 
бирорта замонавий касалхона, поликлини-
ка, тез тиббий хизмат кўрсатиш шохобча-
си йўқ эди. Ҳамиша янгиликка интилувчан 
раҳбар Умар Умрзоқов ҳукуматдагилар ол-
дига бу муҳим муаммони кўндаланг қўйиб, 
ниҳоятда марказий касалхона қуриш маса-
ласини ҳал этишга эришади. Тўрт қаватли, 
240 ўринли, замонавий марказий касалхо-
на 1973 йилда тўлиқ фойдаланишга топ-
ширилгач, иш ўринларига кадр танлаш ва 
тайинлашда талашиб-тортишишлар юзага 
келиб, кимлардир ўзларига яқин танишла-
рини ишга олишни тавсия қиларди. Муно-
зарага принципиал инсон Умар Умрзоқов 
кескин нуқта қўяди: “Аввал ўқимишли, са-
лоҳиятли маҳаллий кадрларга иш берамиз, 
ўргатамиз, малакасини оширамиз. Натижа 
кутилганидек бўлмасагина, бошқа жойдан 
мутахассис излаймиз, тамом!”

Унинг яна бир “ҳоббиси” бор эди: 
“Пахтакор” жамоасининг ашаддий мух-
лиси бўлгани учун қачон Тошкентда  ўйин 
бўлса, тўғри стадионга етиб келар, ўзи би-
лан ёнидаги раҳбарларни ҳам етакларди 
ўйинга. Шунинг учун ҳам Оҳангаронда ма-
даний-маиший объектлар қаторида ёшлар 
учун стадионлар қурилишига алоҳида 
эътибор қаратилган.

Дарвоқе, сўнгги нафасига қадар 
эл-юрт ободлиги йўлида одамларга фақат 
ва фақат яхшилик улашиб ўтган Умаржон 
Умрзоқовнинг умр дафтаридаги бундай 
савобли амалларни санайверсак, адоғи 
йўқ. Унинг ортида қолган фарзандлари, 
ворислари ҳам бу инсон номига муносиб 
бўлаётгани учун элдошлари дуосини олиб 
келишмоқда. 

Зуҳро МИРЗОҲАМДАМОВА

“БИР ДЕПУТАТ ЮЗ АЁЛГА КЎМАКЧИ”

 9-Гулистон сайлов округидан 
Халқ депутатлари Қашқадарё 
вилоят кенгаши депутати Шуҳрат 
Асланов  O‘zLiDeP “Аёллар қано-
ти”нинг “Бир депутат юз аёлга 
кўмакчи” лойиҳаси доирасида 
ҳозирга қадар 67 нафар хотин-қиз-
ни касаначилик асосида иш билан 
таъминлади. 

Уларнинг ўттиз нафари ногиронлар 
бўлиб, ўз уйларида буюртмани бажариб, 
рўзғорларига барака киритишяпти. Молия-
вий имконияти чеклангани ҳисобга олинган 
ҳолда касаначи аёллар мажмуа томонидан 
тикув машиналари билан бепул таъминлан-
ган. Вилоятнинг Ғузор, Деҳқонобод, Қамаши, 
Шаҳрисабз, Нишон туманларида истиқомат 
қилаётган кам таъминланган оилалар соҳиба-
лари “Шўртангазкимё” мажмуасига қарашли 
Уй-жойдан фойдаланиш хизмати, “Лочин” бо-
лалар дам олиш оромгоҳи, “Эркатой” МТТлар  
учун  кўрпа, матрас, ёстиқ, сочиқ ва чойшаб-
лар тикиб беришмоқда. 

Яна бир имконият шуки, воҳадаги ак-
сарият хонадонларда майда  шохли моллар 
парвариш қилинади.  Бир гуруҳ касаначилар 
эса қўй жунидан ёнғин хавфсизлигини таъ-
минлаш учун фойдаланиладиган кигиз ёпгич 
(кашма) тайёрлаб беришади. Жамият иш-
чи-ходимлари учун мавсумбоп махсус ки йим-
кечаклар ҳам тикиб беришмоқда. 2022  йил ва 
жорий йилнинг ҳозирги даврига қадар  улар 
1 млрд 235 миллион сўмлик маҳсулот ишлаб 
чиқаришди.   

– Касаначилик фаолияти мамлакатимиз 
тараққиётида маданийлашган оилавий тад-
биркорликнинг янги йўналиши бўлиб,  сало-
матлиги билан боғлиқ муаммолари борлар 
учун уй шароитида ишлаш имконияти, аҳоли 
турмуш даражаси ва қўшимча даромадла-
рининг ошиши, ишсизлик ташвишидан қу-
тулиши, аёллар, қариялар, ногиронлар ва 
ёшларнинг ижтимоий меҳнат билан банд бў-
лишининг оқилона йўлидир, – дейди O‘zLiDeP 
Қашқадарё вилоят кенгаши раиси Шуҳрат  
Асланов. – Жорий йилнинг 23 февралида 
Президентимизнинг “Касаначиликни янада 
ривожлантиришга оид қўшимча чора-тад-
бирлар тўғрисида”ги  қарори хотин-қизлар 
бандлигини таъминлаш борасидаги ишлар-
ни янги босқичга олиб чиқди.  Воҳамизда 
узоқ йиллардан буён устоз-шогирдлик асо-
сида ёшларга ҳунар ўргатиш борасида эзгу 
анъана шакллантирилган. Шу ўринда парти-
ямиз дастурида ҳам банд бўлмаган аҳолини 
ишлаб чиқариш  фаолиятига жалб қилиш ва 
фуқаролар оилавий бюджетлари даромад-

ларини оширишнинг энг самарали шаклла-
ридан бири сифатида касаначиликни янада 
ривожлантириш долзарб аҳамият касб этиши 
алоҳида  эътироф этилган. Давлатимиз раҳ-
бари томонидан бу соҳани ривожлантириш 
учун белгилаб берилган устувор вазифалар 
ижросини таъминлаш мақсадида депутатлар 
ва партия фаоллари оила ва хотин-қизлар бў-
лимлари  билан ҳамкорликда касаначиликка 
уқуви бор хотин-қизлар рўйхатини шакллан-
тириш, корхоналар ва ишсиз фуқаролар учун 
меҳнат ярмаркалари ташкил этиш, қўшимча 
даромад олиш истагидаги хотин-қизларни ҳу-
дудлардаги мономарказлар билан биргалик-
да корхоналар талабидан келиб чиққан ҳолда 
касб-ҳунарга ўқитиш ва ишга жойлаштириш 
юзасидан тегишли чора-тадбирлар белгилаб 
олинди.

Эътироф этиш керакки, бугун вилоятдаги 
80 та маҳаллада 6 мингдан зиёд аҳоли касана-
чилик билан шуғулланмоқда. Эндиликда улар 
ўзлари тайёрлаган маҳсулотларини хорижга 
экспорт қилиш борасида ҳам имтиёзларга 
эга бўлишди. Давлат томонидан тадбиркор-
га корхонасида ишлаётган ҳар бир касаначи 
учун 2 миллион сўмгача имтиёзли револьвер 
кредит ва 1 миллион сўмгача фоизсиз ссу-
да берилади. Яна бир қулай томони шунда-
ки, ўз-ўзини банд қилган касаначи солиқдан 
озод этилади. Касаначиликка жалб қилинган 

эҳтиёжманд фуқарога 6 ой давомида ижти-
моий нафақа тайинланади. Асбоб-ускуна ва 
хомашё сотиб олишга 9 миллион сўмгача суб-
сидия берилади. Касаначиларни жалб қилган 
тадбиркор ва кластерлар учун фойда ва ай-
ланма солиғи, давлат мулки ижараси 2 бара-
вар камаяди. Бу имтиёзлар воҳадаги 150 та 
маҳалладаги ишсиз хотин-қизларнинг банд-
лигини таъминлаш, турмуш фаровонлигини 
оширишда қўл келади. Партиядан сайланган 
депутатлар  аҳоли бандлиги ва фаровонлиги-
ни ошириш мақсадида ҳар бир туман, шаҳар 
кенгашлари ва халқ ноиблари билан ҳамкор-
ликда воҳада касаначиликни ривожланти-
риш асносида биринчи галда ногирон аёл-
лар учун фойдали машғулот топиб беришга 
интилишяпти. Келгусида воҳанинг касаначи 
хотин-қизлари тайёрлаётган маҳсулотлар би-
лан  нафақат вилоятнинг ички бозорини тўл-
дириш, балки хорижий мамлакатларга  экс-
порт қилишни йўлга қўйиш борасида амалий 
ишлар бошлаб юбрилган. Умид қиламизки, 
депутат ташаббуси ва кўмаги билан жўшқин 
ҳаёт бағрига қайтаётган, ногирон хотин-қиз-
лар тиккан ироқи кашталар, чопон, қуроқ кўр-
пачалар, миллий тақинчоқлар хориж мамла-
катларида ўз харидорини топади. 

Сайфулла ИКРОМОВ,
“XXI asr” мухбири

ÊÀÑÀÍÀ×ÈËÀÐÍÈÍÃ 
ÎÌÀÄÈ ×ÎÏßÏÒÈ

O‘zLiDeP Самарқанд вилоят кенгаши ҳамда Самарқанд давлат ветерина-
рия медицинаси, чорвачилик ва биотехнологиялар университети билан ҳам-
корликда “Бу менинг танловим – бу менинг Конституциям!” шиори остида 
ёшлар билан учрашув ташкил қилинди.

Тадбирда янги Конституцияда фуқароларнинг олий таълим муасса-
саларида давлат гранти ҳисобидан ўқиш имконияти белгилаб қўйилаёт-
ганига алоҳида эътибор қаратилди. 2017 йилгача олий таълим муассаса-
ларида ўқиш учун давлат грантлари сони фақат қисқариб келган бўлса, 
сўнгги олти йилда бу борадаги аҳвол бутунлай ўзгаргани рақамларда 
кўрсатилди. Унга кўра, давлат грантлари учун ўринлар сони 2 баравар 
кўпа йиб, 40 мингтага етди. Магистратура учун эса 5 баравар кўпайди.

Шунингдек, Конституциявий қонун лойиҳасида олий таълим таш-
килотларига академик эркинлик, ўзини ўзи бошқариш, тадқиқотлар 
ўтказиш ва ўқитиш эркинлиги ҳуқуқи кафолатланаётгани таъкидлан-
ди. Ушбу норманинг киритилиши олий ўқув юрти ва илмий-тадқиқот 
муассасаларининг таълим ва илмий-тадқиқот жараёнида давлат 
иштирокини чеклашга, профессор-ўқитувчилар ва талабаларнинг ўқув 
жараёнидаги мустақиллигини таъминлашга замин яратиши ҳам ишти-
рокчиларга тушунтирилди.

Насиба МЎМИНОВА, 
O‘zLiDeP Самарқанд вилоят кенгаши 

бўлим мудири

Ҳóäóäëàðäàí õàáàðëàð

ТАЪЛИМ – ТАРАҚҚИЁТ КАФОЛАТИ

Термиз иқтисодиёт ва сервис институтида “Янгиланаётган Конституция –
халқимизнинг фаровон ҳаёти учун мустаҳкам ҳуқуқий асос бўлади” мавзусида 
тадбир ўтказилди. Унда Олий Мажлис Қонунчилик палатаси Спикери ўринбоса-
ри, O‘zLiDeP фракцияси раҳбари Актам Хаитов қатнашиб, Бош қомусимизга ки-
ритилаётган ўзгартиришлар ҳақида ўқитувчи ва талабаларга маълумот берди.

Таъкидланганидек, ижтимоий давлатга хос ёндашув таълим соҳа-
си бўйича ҳам кўпгина модда ва нормаларда ўз ифодасини топмоқда. 
Таълим ва илм-фанга оид нормалар қарийб икки баробарга кўпайган. 
Ўзбекистоннинг таълим ва интеллектуал ривожланиш даражаси бўйи-
ча дунёда энг юқори рейтингга эга 30 та давлат қаторидан жой олиши-
ни таъминлашни устувор мақсадларидан бири деб биладиган O‘zLiDeP 
мазкур ўзгаришлар Бош қонунимизда акс этаётганидан ғоят манфа-
атдор.  

Шунингдек, ўқитувчининг меҳнати жамият ва давлатни ривожлан-

тириш, соғлом, баркамол авлодни шакллантириш ҳамда тарбиялаш, 
халқнинг маънавий ва маданий салоҳиятини сақлаш ҳамда бойитиш-
нинг асоси сифатида эътироф этилаётгани ҳам айтиб ўтилди.

Бундан ташқари, давлат ўқитувчиларнинг шаъни ва қадр-қим-
матини ҳимоя қилиш, уларнинг ижтимоий ва моддий фаровонлиги, 
касбий жиҳатдан ўсиши тўғрисида ғамхўрлик қилиши ҳам Асосий қо-
нунда белгиланаётгани бу касб эгаларига, шу орқали келажак авлод-
нинг пухта таълим-тарбия олишига қаратилаётган юксак эътибор на-
мунаси эканига ҳам урғу берилди. 

Актам Хаитов шу йил 30 апрель куни бўлиб ўтадиган умумхалқ ре-
ферендумида барча устоз-мураббийлар ва талабаларни ўз фуқаролик 
позициясини намоён этган ҳолда фаол иштирок этишга чақирди.

O‘zLiDeP Сурхондарё вилояти кенгаши 
матбуот хизмати

ЎҚИТУВЧИНИНГ  ҚАДРИ ЯНАДА ЮКСАЛАДИ 

ЁШЛАР УЧУН АЛОҲИДА БОБ 
Тошкент кимё-технологиялари институти талабалар тураржойида 

янгиланаётган Конституция тарғиботига бағишланган учрашув ташкил 
этилди. 

Тадбир аввалида таъкидланганидек, янгиланаётган Конституцияда 
ёшлар масаласи алоҳида боб даражасига олиб чиқилиши янги Ўзбекис-
тонда ёшлар сиёсати устувор аҳамиятга эга эканига яққол ишорадир. 
Мулоқот давомида эртамиз эгаларининг шахсий, сиёсий, иқтисодий, 
ижтимоий, маданий, экологик ҳуқуқлари ҳимоя қилинишини таъминлаш, 

жамият ва давлат ҳаётида фаол иштирок этишини рағбатлантириш, улар-
нинг маънавий, интеллектуал, ижодий, жисмоний ва ахлоқий жиҳатдан 
ривожланиши, ўз ҳуқуқларини амалга ошириши учун шарт-шароитларни 
яратиш мажбуриятини давлат ўз зиммасига олаётгани ҳам зўр имконият, 
ҳам улкан масъулият эканига урғу берилди.

Учрашув қизиқарли савол-жавоб тарзида якунланди ҳамда тала-
ба-ёшлар фаолликка чорланди.

O‘zLiDeP  матбуот хизмати

Иқтисодиётимизнинг асосий локомотиви 
бўлган тадбиркорлик субъектларига бугун 
нима зарур? Албатта, қулай имконият ва 
мадад ҳамда улар фаолиятига ортиқча ара-
лашмаслик! Ана шунда эзгу умид ва ният 
билан иш бошлаган ишбилармонлар қувончли 
ютуқларга эришади-да. Бунинг натижасида 
эл-юрт тўкинлиги, фаровонлиги таъминлана-
ди, соғлом рақобат ривожланади. Иш ўринла-
ри яратилиб, минглаб хонадонларга ризқ-рўз 
кириши кундай равшан.

Оммавий ахборот воситалари вакили сифатида 
мамлакатимиздаги банклар ишига бефарқ эмасман. 
Фаолиятининг очиқлиги ва мижозлари билан ҳам-
корлигини баҳолашга уринаман. Қолаверса, “Давлат 
ҳокимияти ва бошқаруви органлари фаолиятининг 
очиқлиги тўғрисида”ги қонун ва  Президентимиз-
нинг “Оммавий ахборот воситалари мустақиллигини 
таъминлаш ҳамда давлат органлари ва ташкилотла-
ри ахборот хизматлари фаолиятини ривожлантириш 
бўйича қўшимча чора-тадбирлар тўғрисида”ги  қа-
рорида ҳам  очиқлик ва ахборот сиёсатини амалга 
ошириш талаби айни муассасалар зиммасига  қатъий 
юклангани бежиз эмас. 

Кузатувларим маҳсули шуки: зикр этилган ҳуж-
жатлар ижроси – очиқ-ошкоралик ва шаффофликни 
таъминлашда АТБ “Қишлоқ қурилиш банк” бошқа-
ларга ҳар томонлама намуна бўлиб келмоқда. Банк 
ташаббуси билан  журналистлар учун Бухоро вило-
ятига ташкил қилинган пресс-тур давомида бунга 
яна бир карра амин бўлдим. Мазкур тадбир вило-
ятда банк молиявий кўмагида амалга оширилаётган 
инвес тицион лойиҳалар ва уларнинг амалий натижа-
лари билан танишиш имконини берди.    

Бизни  АТБ “Қишлоқ қурилиш банк” Бухоро 
вилоят ҳудудий бошқармаси бошлиғи Зайниддин 
Мардонов ва соҳа мутахассисларидан иборат аҳил 
жамоа самимий кутиб олди. Бошқарма бошлиғининг 
таъкидлашича, айни пайтда вилоятда АТБ “Қишлоқ 
қурилиш банк”нинг 3 та банк хизматлари офиси, 6 та 
банк хизматлари маркази ҳамда 3 та ипотека шўъ-
ба маркази фаолият кўрсатмоқда. Шунингдек, мос 
равишда 22 та чакана амалиёт кассалари ва валюта 
айирбошлаш шохобчалари мавжуд бўлиб, улар орқа-
ли вилоятда жами 113 628 нафар жисмоний ҳамда 
6 785 юридик шахсга сифатли банк хизматлари кўр-
сатиляпти. Энг муҳими, хизматлар кўлами кенгай-
тирилиб, мақбул чоралар кўрилаётгани натижасида 
мижозлари сони муттасил ошиб бормоқда.

Дастлабки манзилимиз Бухоро шаҳридаги 
“Inginering gazavto servise” МЧЖ томонидан бунёд 
этилган автомашиналарга техник хизмат кўрсатиш 
маркази ва болалар учун кўнгилочар аттракционлар 
мажмуаси бўлди. 

– Лойиҳамизнинг умумий қиймати 5  млн 715 минг 

АҚШ долларини ташкил этади, – деди  жамият бош-
қарувчиси ўринбосари Акбар Ражабов. –  Шундан 
4 млн АҚШ доллари банк кредитидир. Ушбу янгили-
гимиз натижасида 12 та янги иш ўрни яратдик. 

АТБ “Қишлоқ қурилиш банк” Когон банк хизмат-
лари офисида ташкил этилган матбуот анжуманида 
муассасанинг 2022 йилдаги асосий кўрсаткичлари 
намойиш этилди. Бу ерда бизни хурсанд қилган бир 
хабар ҳақида айтмасам бўлмас. Сир эмас, мамла-
катимиз банк бошқарувида хотин-қизлар саноқли, 
деярли учратмаймиз ҳам. Аммо ушбу офисни айнан 
аёл киши бошқараётганини билганимизда олқиши-
мизни яширмадик. Қарангки, Гуландом Ғаффорова 
айни вақтда “Қишлоқ қурилиш банк” тизимидаги яго-
на бошқарувчи аёл ҳам экан. Опа билан яқиндан суҳ-
батлашиб, идорада яратилган тартиб, шароит билан 
танишиб амин бўлдикки, аёл офисда ҳам уйидагидек 
осойишталик ва саришталик яратади, ходимларига 
хушмуомала ва сабрли бўлади, уларни меҳр билан 
қўллаб-қувватлайди. Демак, соҳада хотин-қизлар 
сафини кенгайтириш фойдадан холи эмас.

Аҳолида ун ва ун маҳсулотларига талаб ҳамиша 
юқори. Бу йўналишда фаолият юритаётган тадбир-
корларга мадад бўлиш халқнинг кундалик эҳтиёжини 
таъминлашга ҳисса қўшишдек савобли амал ҳамдир.  
Банк Когон шаҳридаги “Акбаржон Баракат” МЧЖ-

нинг дон маҳсулотларини қайта ишлаш ва ун ишлаб 
чиқариш режасини амалга оширишида молиявий кў-
магини аямади. Умумий қиймати 3 млн 600 минг АҚШ 
доллари бўлган ушбу лойиҳа асосида корхона фао-
лияти йўлга қўйилди ва 21 та янги иш ўрни яратилди.

Когон туманидаги мижоз – “Inginering gaz avto 
servis” МЧЖ томонидан амалга оширилаётган нефт-
ни қайта ишлашга мўлжалланган лойиҳа ҳам қизиқи-
шимизни орттирди. 2022 йил адоғида ишга туширил-
ган бу субъектнинг умумий қиймати 10 900 000 АҚШ 

долларини ташкил қилади. Шундан нақ 8 млн  АҚШ 
доллари банк кредитидир. 

– Корхонамиз Италия, Туркия, Хитой ва Россия-
дан келтирилган ускуналар билан жиҳозланган, – де-
ди тадбиркор, корхона таъсисчиси Сирож Турдиев. –   
Мазкур қувват ишга туширилиши ортидан 50 нафар 
тумандошимиз доимий ишли бўлди.  

Когон туманидаги “Қоровулбозор агро парран-
да” МЧЖнинг товуқларга озуқа ем ишлаб чиқариш 
заводи ва паррандачилик фермасига ҳам банк оз 
эмас, кўп эмас, 1 млн АҚШ доллари миқдорида сар-
моя ажратган (лойиҳанинг умумий қиймати 2 млн 700 
минг АҚШ доллари). 

– Тадбиркорга кўмак катта рағбат, бу борада 
“Қишлоқ қурилиш банк” бизга ҳамиша мададкор бў-
либ келмоқда, – дейди жамият раиси Фаррух Бек-
мирзаев. – Ўтган баҳорда яхши ниятлар билан лойи-
ҳамизни ишга тушириб, 15 нафар ходим билан иш 

бошлагандик.  Корхонамиз тўлиқ қувватда йилига 10 
минг тонна парранда озуқаси, 564,5 тонна бройлер 
гўшти ва 12,8 млн дона тухум ишлаб чиқаради. Ишла-
римиз, кўриб турганингиздек авжида. 

Ишбилармонларнинг бундай миннатдорлик кай-
фиятини бошқа субъектлар эгалари ва ишчи-ходим-
ларидан ҳам эшитдик. Жумладан, бир гуруҳ маҳал-
лий ёшларни доимий иш ўрни билан банд қилган 
Бухоро туманидаги “Бух Маданият текст” МЧЖ ти-
кув фабрикаси (умумий қиймати 725 млн сўм, шундан 
500 млн сўми банк кредити), Бухоро шаҳрида бола-
лар учун турли замонавий аттракционлар, кинотеатр, 
ўйин лар, ошхона ҳамда савдо дўконларини жамлаган 
“OLTINIRMOQ” XK (жами қиймати 57 млрд сўмга тенг 
лойиҳани ишга туширишда банк 31 млрд сўм молия-
вий сармоя ажратган,  20 та янги иш ўрни яратилган) 
дейсизми ёки “Субҳи Содиқ Файз” МЧЖга қарашли 
меҳмонхона (умумий қиймати 2 млрд сўм, шундан 
1 млрд сўми банк сармояси) фаолияти, шарт-шароит-
лари ҳамда у ерда жавлон уриб меҳнат қилаётган ти-
ниб-тинчимаган, бугунидан рози одамлар кайфияти 
бизнинг ҳам кайфиятимизда инди. Ҳудудларни ижти-
моий-иқтисодий ривожлантиришга АТБ “Қишлоқ қу-
рилиш банк” қўшаётган амалий ҳисса, татбиқ қили-
наётган лойиҳалар ҳисобига яратилаётган қўшимча 
даромад манбалари ва иш ўринлари бўйича эриши-
лаётган салмоқли натижаларнинг бевосита гувоҳи 
бўлар эканмиз, бу жараёнлар ҳали янада кенгайиши, 
халқнинг турмуши бунданда яхшиланиши, улар ўз 
ҳаё тидан рози бўлиб яшашига ишончимиз ортди. Зе-
ро, юртимиздаги ҳар қандай ислоҳотдан кўзланган 
асосий мақсад ҳам шу-да аслида. 

Нурхон ЭЛМИРЗАЕВА,
“XXI asr” мухбири

Реклама ҳуқуқи асосида тайёрланди.

БАНК ВА МИЖОЗ

БУХОРО  БИЛИМДОНЛАРИ  КАТТА  ЛОЙИҲАЛАР  БИЛАН  БАНД

РЕКЛАМА

Хизматлар лицензияланган.

Битирувчиларни мустақил 
ҳаётга тайёрлаш, хусусан, уларни 
ўзлари танлаган касб-ҳунарга 
ўргатиш борасида муайян натижа-
ларга эришаётган муассасалар-
дан бири Вобкент туманидаги 
29-умумтаълим мактабидир. Ушбу 
билим даргоҳида 200 га яқин  
ўқувчи таҳсил олади. Мактаб 
битирувчиларини турли касбларга 
йўналтириш доимий эътиборда.  
Жорий ўқув йилида мазкур таъ-
лим масканини 11 нафар ўқувчи 
битириб, мустақил ҳаётга йўллан-
ма олади.

Педагогик жамоага маҳаллий кенгаш 
депутати, O‘zLiDeP туман кенгаши раиси-
нинг аёллар масалалари бўйича ўринбоса-
ри Шамсия Саидова раҳбарлик қилиб кел-
моқда. 

Аграр соҳада ҳудудлардаги томорқа 
хўжаликларини ривожлантиришга алоҳи-
да аҳамият берилаётганини, бу муҳим иш 
нафақат соҳа ходимлари ва хонадон эга-
ларининг, балки ёш томорқачиларнинг ҳам 

муҳим вазифаларидан бирига айланаёт-
ганини яхши англаган халқ ноиби узоқни 
кўзлаб, зарур тадбирларни амалга ошира-
ётир. Жумладан, Арабхона қишлоғидаги 
бир қатор хонадонларда ташкил этилган 
томорқа ва иссиқхона хўжаликлари иши-
ни мактаб битирувчилари билан бирга кўз-
дан кечириб, ўғил-қизлар учун соҳага оид 
маҳорат дарсларини ҳам ташкил этиб кел-
моқда. Яқинда ўз  хонадонида иссиқхона 
қурган Ўткир Ҳожиев ёшларга ўз касбининг 
сир-асрорларини ўргатиб, уларда дастлаб-
ки кўникмаларни ҳосил қилишга муваффақ 
бўлди. Тажрибали томорқачи турли навлар-
даги помидор, эртапишар узум ниҳоллари,  
лимон ҳамда мандаринни парвариш қилиш, 
экин ерлари ҳолатини талаб даражасида 
сақлаш, қопда картошка етиштириш бора-
сидаги тажрибаси билан ўртоқлашди.

Ёшлар келгусида қайси соҳада фаоли-
ят олиб боришидан қатъи назар, иссиқхона 
ташкил этиб, дастурхон тўкинлигини таъ-
минлашга ҳисса қўшиш истагида эканлик-
ларини билдирди. 

O‘zLiDeP Бухоро вилоят кенгаши 
матбуот хизмати

ИССИҚХОНАДА 
МАҲОРАТ ДАРСИ

Норқобил ЖАЛИЛОВ 

Актам ХАИТОВ
Дилшод ШОУМАРОВ

Шуҳрат БАФОЕВ
Мавлуда ХЎЖАЕВА

Сирожиддин САЙЙИД
Адҳам ШОДМОНОВ

Виктор ПАК 
Насимжон АЛИМОВ

Сардор 
МУСТАФОЕВ
(Бош муҳаррир 

ўринбосари)

МОҲИЯТ

ШУКУҲ

ТУРИЗМ САЛОҲИЯТИ

“ARK TRAVEL”

Сардор МУСТАФОЕВ
Озод РАЖАБОВ 

Фаррух ЖАББОРОВ
 Нурхон ЭЛМИРЗАЕВА

Бу кун баҳор бир сабаб,
Наврўз баҳона бўлиб,
Лим-лим тўлган қалбимни
Шеър қилиб битмоқчиман.
Мангу баҳор юртида
Юрган ой каби тўлиб
Муҳтарам юртдошимга
Дилрозим айтмоқчиман.
Мен сармастман баҳорий
Туйғу отлиғ бир майдан.
Сизга ҳам маним каби
Сармастликни тилайман!

Менинг юрагимдаги
Умидлар каби бодраб
Бойчечаклар адирда
Қор остида урмиш ниш.
Ажаб, бутун табиат
Ётганда ҳали мудраб,
У олис навбаҳорнинг 
Қадамин илғаганмиш.
Бу сезгини оддий гул
Қайдан олган, билмайман,
Сизга шу бойчечакнинг
Сезгисини тилайман.

Учрашувга ошиққан
Ошиқ мисоли шошиб,
Баҳорнинг илк жилғаси 
Қайгадир югуради,
Гоҳ боши берк жойларга
Кириб қолар адашиб, 

Гоҳ йўл узра тошларга
Кўкрагини уради.
Мен ҳам жилға мисоли 
Тўлиб оқмоққа шайман,
Сизга ҳам унинг шиддат,
Ишончини тилайман.

Ана, эшитилмоқда
Узуқ-юлуқ нолали
Юракни тилкаловчи
Қадимий куй садоси.
Бу – Ҳиндикуш ортида
Афғон, ўзбек боланинг
Сурувни излаб юриб
Чалган найин овози.
Навоий навосига 
Қайтолмай зор йиғлайман,
Сизга кабутар тўла
Оқ осмонлар тилайман.

Гулдурак садосидан
Уйғонди замин тийрак,
Қуёшнинг нури сабаб
Тарки хоб айлар чаман,
Фақатгина дарёлар 
Қишу ёз бедор, сергак,
Виждондек тўлғонади
Бағрингда, бағрим, Ватан!
Мен фақат дарёлардан
Нисбат олмоқ истайман,
Сизга Сир ва Амунинг
Бедорлигин тилайман! 

Иқбол МИРЗО,
Ўзбекистон халқ шоири

Иқбол МИРЗО,
Ўзбекистон халқ шоири

НАВРЎЗ ТИЛАКЛАРИ

Бухоро шаҳридаги ушбу сайёҳлик 
компанияси 2014 йили фаолият 
бошлаган бўлиб, хорижий ва маҳал-
лий сайёҳларни Ўзбекистонга жалб 
этиш, улар учун саёҳат дастурлари, 
туристик йуналишлар учун тарғибот 
материаллари тайёрлаш ва тарғиб 
этиш, меҳмонхона, овқатланиш, 
VIP транспорт хизматларини кўрса-
тиш ва гид-экскурсаводлар хизмати-
ни ташкил этиш ишларини амалга 
оширади. 

Компания турли вазирлик ва ҳокимликлар би-
лан ҳамкорликда, ҳукумат дастурларига мувофиқ 
кўплаб расмий делегация аъзоларига, халқаро 
ташкилотлар ва республика миқёсидаги тадбир-
лар иштирокчиларига юқори сифатли транспорт 
хизматларини ҳам кўрсатиб келмоқда. 

Бугунги кунда компанияда 20 га якин VIP 
классдаги сайёҳларга хизмат кўрсатишга мўл-
жалланган автобус ва микроавтобуслар мавжуд. 
Жумладан, 2019 йили “ARK TRAVEL” республи-
камизга келаётган хорижий сайёҳларга сифатли 
транспорт  хизмати кўрсатиш мақсадида Хитой-
дан “Yutong ZK6107HA” русумли 44 ўринли авто-
бусларини, 2020 йили замонавий микроавтобу-
сларни олиб келиб, қўшимча хизмат фаолиятини 
йўлга қўйди. Шу йилнинг март ойида эса компа-
ниянинг автобазасига яна янги, замонавий 33 
ўринли автобуслар олиб келинди.

Бундан ташқари, корхона 2022 йили халқа-
ро логистика тизимида ҳам фаолият бошла-
ди. Халқаро юк ташишга мўлжалланган транс-
портларни харид қилган ва бу йуналишда ҳам 
фаолия тини кенгайтиришни режалаштирган.

Албатта, булар ўз-ўзидан бўлаётгани йўқ. 
Ахир, кези келганда, бир меҳмоннинг кўнглини 
олиш мушкул юмушга айланади. Бутун бошли 
сайёҳлик жамоаларига маъқул ва мақбул хиз-
мат кўрсатиш, истакларини бажариш, қулай-
лик яратиш эса осон иш эмас. Қувонарлиси, 

“ARK TRAVEL” буни маҳорат билан эплаяпти. 
Компания ютуқлари, муваффақиятлари ортида 
тинимсиз меҳнат, аҳил ва кучли жамоа ҳамда 
ишнинг кўзини биладиган етакчи турибди. 

“ARK TRAVEL” компанияси асосчиси ва 
раҳбари – Инобат Каримова. У туризм соҳа-
сида 12 йиллик амалий тажрибага эга бўлган 
юқори малакали мутахассислардан бири ҳисоб-
ланади. Инобат опа халқимиз маънавий ҳаёти-
да муҳим ўрин тутадиган қадимий ва навқирон 
шаҳарларнинг ўтмиши, беқиёс тарихий обидала-
рининг салоҳиятини, ўзбек халқининг минг йил-
лик урф-одатлари ва анъаналарини Ўзбекистон-
га ташриф буюраётган расмий делегациялар 
аъзолари ҳамда чет эллик сайёҳларга кўрсатиш, 
кенг тарғиб этишда бир  неча йиллардан бери 
фаол иштирок этиб келмоқда. Туризм соҳасида 
хориж ва мамлакатимизда ўтказилаётган кўр-
газмалар, тадбирлар, конференцияларда фаол 
қатнашади. Эътиборли жиҳати, И.Каримованинг 
саъй-ҳаракатлари туфайли бугунги кунда 50 дан 
ортиқ юртдошимизнинг бандлигини таъминлан-
ган.

У 2019 йили “Тадбиркор аёл”  республика 
ишбилармон аёллар ассоциацияси ва Ўзбекис тон 
Банклар ассоциацияси томонидан ташкил этил-
ган “Анор – 2019” кўрик-танловининг респуб лика 
босқичида 1-ўринни эгаллагани ҳам фидокорона 
меҳнатларининг юксак эътирофидир.

Инобат Каримова бошчилигидаги ташаббус-
кор жамоа ҳомийлик тадбирларида ҳам фаол. 
Хусусан, 2022 йили компания олис қишлоқларда 
яшаётган 815 нафар нуроний учун ҳомийлик асо-
сида Бухоро вилояти ҳудудидаги дунёда машҳур 
етти пир зиёратини ташкил этишга кўмак берди. 

Тиниб-тинчимас раҳбар ва аҳил жамоа бу 
ютуқлар билан тўхтаб қолмоқчи эмас. Улар мар-
рани баланд олишган. Жорий йилда компания 
Тошкент шаҳрида 120 ўринли замонавий меҳ-
монхона комплексини қуришни ва тажрибали, 
билимли кадрлар сонини ошириш мақсадида ту-
ризм соҳаси ходимларини тайёрлаш мактабини 
очишни режалаштирган. 

LTD “ARK TRAVEL”
Тел.:   +99891 020 22 44,
           +99891 070 22 44.
e-mail: ark_travel@mail.ru
www: arktravel.com
instagram: ark_travel_trans

Инсон куч-ғайратга, шижоатга тўлишни 
истаса, саёҳат қилиши, турфа манзилу 

маконларни, манзараларни кўриши лозим. 
Дунё тиббиётида ҳам руҳ ва жисмни даволаш 

учун энг яхши воситалардан бири сайру 
саёҳат экани таъкидланган. Кундалик 
ташвиш лару кўнгилдаги ғуборлардан 

вақтинча бўлса-да, халос бўлиш учун ҳам 
саёҳатга чиқиб туриш керак.

Шаҳзодахон ИСОҚЖОНОВА,
“XXI asr” мухбири

Реклама ҳуқуқи асосида тайёрланди.

Китоб туманида Наврўз байра-
мини Қайнар кенгликларининг 
Қоратепа адирларида нишонлаш 
анъанага айланган. Наврўз сайли 
ўтказилгани боис китобликлар бу 
жойларни Наврўзтепа ҳам дейи-
шади. “Қайнарда Наврўз бўлар-
миш”, деган сўзларни эшитиши 
билан одамлар кун санаб айёмни 
кутишади. 

Бу гал ҳам шундай бўлди. Аксига олиб, эр-
талабдан шаррос қуйган ёмғир, айниқса, таш-
килотчилар кўнглини бироз ғашлади, байрам 
қандай ўтаркан, деган хавотир бўлди. Китоб 
туман ҳокими Ўктам Пардаев: “Иккиланманг-
лар, қор ёғса ҳам, байрамни ўтказамиз. Лекин 
кўрасиз, ҳали ҳаво очилиб кетади”, деганича 
бор экан. Ҳақиқатан ҳам, ҳаво очилди. Айни 
сайил бошланиши белгиланган вақтда булут-

лар тарқаб, кўкдан қуёш мўралаб, атрофга 
заррин нурларини сочиб юборди. Бир зумда 
қирлар эл-улус билан тўлди. Ёшу қари Қайнар 
томон ошиқиб келаверди. 

Лоф бўлмаса, ўттиз-қирқ минг одам кел-
ди байрамга. Албатта, бу ҳам нисбий рақам 
аслида. Табриклар янгради. Қиру адирларни 
мусиқа садолари тутиб кетди. Туман мадани-
ят бўлими санъаткорлари бошлаб берган кон-
церт дастурини таниқли хонанда Анвар Сана-
ев давом эттирди. Ажойиб сўз устаси, қизиқчи 
Зокир Очилдиевнинг ичакузди ҳангомалари 
баҳорни соғинган туман аҳлига ўзгача кайфи-
ят улашган бўлса, “Ниҳол” мукофоти соврин-
дори Лобар Умарованинг дилбар қўшиқлари 
кўнгилларни чоғ этди. 

Азалдан шундай. Наврўз сайлини дашту 
далаларда ўтказишнинг гашти бўлакча. Кўз 
илғамас адирлар тоғларга туташиб кет-
ган. Қизиқувчан ёшлар гуруҳ-гуруҳ бўлиб 
чўққилар томон ошиқмоқда. Болажонлар у 

ёқдан бу ёққа чопқиллаб варрак учиришга-
ни-учиришган. Гиламию кўрпачасини кўта-
риб келиб, ёнбошлаб дам олганлар қанча. 
Маҳаллалар аҳли эса ўтовлари олдида бор 
бисотини тўкиб ташлаган. Паландаралик аёл-
лар кашталаридаги камалакранг нақшлар-
дан кўзингиз қув найди. Димоғингизни вар-
ганзаликларнинг софи ошлари қитиқлайди. 
Бешариқлик Анвара опанинг, русқишлоқлик 
Махфиратнинг лапарларига ўйнамаган ҳам 
ўйнаб кетади. Обод маҳалласидагилар шу 
юртнинг қаҳрамон қизи Каромат Рустамо-
ва сиймосини набираси тимсолида жонлан-
тириб чиқибдилар. Қай бир маҳалла дўппи-
дўзлик санъатини, қай бири гиламчилигини, 
бошқаси каштачилигини, яна бири пазанда-
лигини намоён қилган. Хуллас, қайси бир 
ўтовнинг яқинига борманг, ўзига хос манза-
рага дуч келасиз ва суқланиб қарайсиз. 

Қоратепа адирлари шундоққина “Тош-
кент-Термиз” магистрал автомобил йўли 

ёқасида жойлашган эмасми, ўтган-қайтган 
меҳмонларнинг ҳам нигоҳлари ўркач-ўркач 
қирлардаги майсалар гилами устида қўнди-
рилган ўтовларга, камалак рангларида кўзга 
ташланаётган кашталарга тушади. Беихтиёр 
машиналар тўхтаб, сафарга отланган йўлов-
чилар ҳам Наврўзтепага чиқиб боришди. 
Шунинг учун байрам қатнашчилари орасида 
чет эллик сайёҳларга ҳам кўзингиз тушади. 
Эронликлар, хитойликлар, Минск шаҳри-
дан келганлар... Ўзбекона қадриятлар улар-
ни ҳам мафтун этиб қўйгани шундоққина 
юз-кўзларида зоҳир... 

Вилоят телевидениеси, Ўзбекистон теле-
радиокомпаниясининг “Дунё бўйлаб” канали 
ижодкорлари ҳам тиним билишгани йўқ. Ахир 
бундай бебаҳо лаҳзаларни видеотасвирларга 
муҳрламай, нафақат мамлакат, халқаро май-
донларга кўз-кўз этмай бўларканми?!

Концерт дастури тугаши билан кураш 
бошланиб кетди. Энди атрофни баковул-

нинг полвонларни даврага чорлаган овози, 
ишқибозларнинг қичқириғи тутди. Узоқ давом 
этган кураш мусобақасида туман ҳокими то-
монидан қўйилган бош соврин – от ва пул му-
кофоти китоблик Жалол полвонга насиб этди. 
Кўпкари мусобақасида эса бош соврин – отни 
шаҳрисабзлик Арслон чавандоз, вилоят ҳоки-
ми соврини бўлмиш туяни китоблик Рустам ча-
вандоз қўлга киритди.

Наврўз байрамига келган минглаб одам-
лар юзидаги қувончни кўриб, хаёлимдан Али-
шер Навоий ҳазратларининг “Ҳар кунинг бўл-
син Наврўз”, деган ҳикматли сатрлари ўтди. 
Аслида бу йилги Наврўз байрамининг шиори 
ҳам шунга ҳамоҳанг: “Ҳар кунинг Наврўз бўл-
син, жонажон Ўзбекистоним!” Ахир бундан ор-
тиқ эзгу тилак бўладими?!

Лола ЎРОҚОВА,
Ўзбекистон Ёзувчилар уюшмаси аъзоси

ªАЙНАР КЕНГЛИКЛАРИДА ЙИЛБОШИ САЙЛИ

Хизматлар лицензияланган.


